
5Przińdz jesz rôz

„Przińdz jesz rôz”

1. Dzys znôwù na sztócëk zwòlniô swiat,
Kòżdi do swòji cygnie chëczë.
Przë stole sadną sostra, brat,
Starkòwie, mëmka, tatk i dzecë.
Dzys znôwù Wilëji nastôł czas,
Òpłatkã sã pòdzelëc trzeba.
I jesz rôz noc przëpòmnąc tã,
Czej Bóg nóm Sëna zesłôł z Nieba.

Ref. Dzecątkò Bòżé przińdz jesz rôz,
Dodôj Nóm wiarë, dodôj mòcë.
Bez Cebie jesmë zlãkłi tak,
I tak zgùbiony w wiôldżim swiece.
Niech betlejemsczi gwiôzdë blôsk
Rozwidni nama stegnë wszëtczé,
Niech wskôże chtërną jic, jak żëc,
Bë trafic do Ce, do stajenczi.

2. Niech narodzony Bòżi Syn
Nową nôdzejã nama dôwô,
Niech nas sparłãczi mëslą z Nim
Ta danka, tak zelonô, żëwô.
Niech téż kòlãdów naszich spiéw
Dlô Niegò wzniese sã do górë,
Chòc dalek jima je do tëch,
Co Mù Janielsczé nócą chùrë.

3.Wieczną redotã Bòże dôj,
Tim, co ju swòjã drogã przeszlë.
Niech òczëszczony z winów swich,
Òbzerac mògą Cã kùreszce.
Niech jich òtoczi blësczich krąg,
Przë tim wilijnym niebnym stole.
Niech wëprôszają łasczi nóm,
Tu, na tim zemsczim łzów padole.


